
1. Réamhrá 

Tá sé mar chuspóir ag an doiciméad seo breac-chuntas a thabhairt ar ról Chigireacht na 

Roinne Oideachais (RO) maidir le tacaíocht a thabhairt d’Oifig an Chigire Príosúin (OCP) i 

dtaca le cigireachtaí ar oideachas, oiliúint agus dul chun cinn i suíomhanna príosúin. 

Forbraíodh é tar éis comhairliúcháin le OCP. Baineann sé leas freisin as saineolas chigireacht 

RO maidir le meastóireacht a dhéanamh ar oideachas i réimse suíomhanna agus a gcuid 

oibre le cigireachtaí i ndlínsí eile, lena n-áirítear an Chigireacht Oideachais agus Oiliúna (ETI) 

i dTuaisceart Éireann, agus Cigireacht Estyn na Breataine Bige, atá freagrach as 

meastóireacht a dhéanamh ar oideachas i bpríosúin.   

1.1 Freagrachtaí Comhroinnte 

Tá freagrachtaí ar an Roinn Oideachais agus ar an Roinn Dlí agus Cirt maidir le soláthar 

oideachais i suíomhanna príosúin. Tá Seirbhís Príosún na hÉireann, a fheidhmíonn faoin 

Roinn Dlí agus Cirt, freagrach as tacaíochtaí don oideachas a sholáthar, amhail cóiríocht agus 

tacaíocht slándála. Déantar acmhainní teagaisc, atá riachtanach chun na scoileanna príosúin 

a reáchtáil a sholáthar do na Boird Oideachais agus Oiliúna (BOO), a bhainistíonn soláthar 

oideachais sna scoileanna príosúin.  

Is é OCP an oifig reachtúil, neamhspleách atá freagrach as cigireachtaí rialta a dhéanamh ar 

phríosúin in Éirinn agus as tuairisc ar gach institiúid a ndearnadh cigireachta uirthi, chomh 

maith le tuarascáil bhliantúil, a chur faoi bhráid an Aire Dlí agus Cirt.  

Tá Cigireacht na Roinne Oideachais freagrach as meastóireacht a dhéanamh ar cháilíocht 

agus ar éifeachtacht an tsoláthair oideachais i réimse de shuíomhanna foghlama agus cúraim 

na luath-óige (FCL), scoileanna agus ionaid oideachais, lena n-áirítear scoileanna atá nasctha 

le hAonaid Sainchúraim agus Campas Coinneála Leanaí Bhaile an Oibricigh. Soláthraíonn 

cigirí na RO comhairle freisin ar réimse de cheisteanna oideachais do na pobail a oibríonn i 

scoileanna agus a ndéanann scoileanna freastal orthu, d’ionaid oideachais agus do 

shuíomhanna foghlama eile, do lucht déanta beartais sa RO agus don chóras oideachais i 

gcoitinne. 

Tá OCP freagrach as gach gné de chigireacht scoileanna i bpríosúin. Is é ról Chigireachta na 

RO ná tacaíocht a thabhairt do OCP maidir leis an bhfreagracht sin a chomhlíonadh; trí bheith 

rannpháirteach i bhfoirne cigireachta go príomha.  

1.2 Clár Cigireachta OCP 
Tugann OCP faoi chigireachtaí príosún faoi Creat Cigireachta do Phríosúin in Éirinn. Tá sí faoi 

ghealltanas ceithre chineál cigireachta a dhéanamh i bpríosúin; Cigireachtaí Ginearálta, 

Cigireachtaí Téamacha, Cigireachtaí Feidhme agus Cigireachtaí Leantacha. Tá Cigireacht na 

RO faoi ghealltanas a bheith rannpháirteach i gceann ar bith de na cigireachtaí sin ar iarratas 

ó OCP.  

Déanfaidh Cigireacht na RO meastóireachtaí i suíomhanna príosúin faoi réimse fócais an 

Athshlánaithe agus na Forbartha sa Chreat Cigireachta do Phríosúin in Éirinn de chuid OCP, 

ar féidir teacht air ag  www.oip.ie. Ina theannta sin, déanfaidh an Chigireacht meastóireachtaí 

i réimsí fócais eile de chreat OCP ar iarratas ó OCP.   

https://www.oip.ie/wp-content/uploads/2020/09/OIP-Inspection-Framework-Single.pdf
http://www.oip.ie/

1.3 An Bunús Dlí atá le Cigireacht ar Oideachas, Oiliúint agus Dul chun Cinn i 

Suíomhanna Príosúin 

Reáchtálann OCP cigireacht ar oideachas, oiliúint agus dul chun cinn i suíomhanna príosúin 

faoi na samhlacha cigireachta OCP atá bunaithe.   

Tá feidhmeanna Chigireacht na RO leagtha amach in Alt 13 den Acht Oideachais 1998. 

Buntacaíonn na forálacha in Alt 13 (3) (b) den Acht Oideachais, 1998 leis na socruithe 

cigireachta a bhfuil breac-chuntas orthu sa nóta seo.  

Tá meabhrán tuisceana comhaontaithe idir an RO agus OIP. Sa mheabhrán tuisceana sin, 

leagtar amach an bealach a dtacóidh Cigireacht na Roinne Oideachais le hOifig an Chigire 

Príosún trí mheastóireacht a dhéanamh go príomha ar soláthar oideachais i bpríosúin in 

Éirinn. 

1.4 Prionsabail na Cigireachta 

Tá obair na foirne cigireachta faoi threoir ag na prionsabail seo a leanas: 

• Fócas ar oideachas agus ar eispéiris oiliúna d’fhoghlaimeoirí, ar thacaíochtaí atá i 

bhfeidhm don oideachas i ndiaidh a bheith scaoilte saor, agus torthaí sna réimsí sin.  

• Fócas ar chearta daonna nuair atá meastóireacht á déanamh ar an réimse cuí (e.g. 

soláthar oideachais agus oiliúna) agus comhlíonadh an dlí, na gcaighdeán a bhaineann le 

cearta daonna idirnáisiúnta agus an dea-chleachtais. Is féidir liosta de naisc chuí a fháil 

ag deireadh an doiciméid seo. 

• A bheith tiomanta do rannpháirtíocht leis na comhpháirtithe cuí sa phríosún maidir le 

feabhas san oideachas, san oiliúint agus sa dul chun cinn a chur chun cinn 

d'fhoghlaimeoirí. 

• Rannpháirtíocht mheasúil a thugann aitheantas d’obair éifeachtach, don dul chun cinn 

agus don ghnóthachtáil agus a chuireann plé gairmiúil chun cinn. 

• Cuntasacht, ionas go ndéanfaidh an dá chomhlacht meastóireacht i gcomhréir le Creat do 

Chigireachtaí ar Phríosúin in Éirinn, atá foilsithe, agus go ndéanfaidh siad tuairisciú go 

hoibiachtúil agus go cothrom maidir le cáilíocht an tsoláthair. 

Ina theannta sin, beidh obair chigireacht na RO i gcomhréir le Cód Cleachtais don Chigireacht 

2015 ar féidir é a fháil anseo  Cód Cleachtais don Chigireacht 2015. 

 

https://assets.gov.ie/25265/d819973f5ed1418e8ae76f9f8fcffe10.pdf

2. Forléargas ar an nGníomhaíocht 
Chigireachta  

Sa tábla seo a leanas, tugtar forléargas ar na gnáthghníomhaíochtaí a dhéantar mar chuid de 
rannpháirtíocht Chigireacht na RO i gcigireachtaí scoileanna i suíomhanna príosúin. Déanfar 
sonraí do na cigireachtaí sin a roinnt, a athbhreithniú agus a bhainistiú i gcomhréir leis na 
prótacail sonraí atá comhaontaithe. 

Gníomhaíocht 

Chigireachta 

• Tabharfar fógra cigireachta, más cuí, i gcomhréir le cleachtas 
OCP  

• Buaileann na cigirí ar fhoireann na RO le foireann OCP chun 
pleanáil don chigireacht  

• Déanann cigirí na RO athbhreithniú ar na prótacail ábhartha 
maidir le sláinte, sábháilteacht agus slándáil don suíomh príosúin 
ar leith 

Gníomhaíocht 

Suímh 

• Cinntíonn an príomhoide go bhfuil na doiciméid riachtanacha go 
léir a bhaineann le bainistiú na scoile, an teagaisc agus an 
mheasúnaithe ar fáil ar an suíomh don chuairt  

• Ainmníonn an scoil ionadaí1 chun na gníomhaíochtaí agus na 
socruithe cigireachta a éascú  

• Déanann an scoil na socruithe praiticiúla atá riachtanach don 
chigireacht 

Gníomhaíocht 

Chigireachta 

Athbhreithnigh  

• Doiciméid agus sonraí ábhartha 

 

Téigh i mbun plé le:  

• Pearsanra Bhoird Oideachais agus Oiliúna Éireann 

• Pearsanra Sheirbhís Príosún na hÉireann 

• Bainistíocht an Phríosúin 

• Ceann na scoile  

• Roghnú na mball foirne 

• Foghlaimeoirí/scoláirí 

• Daoine sa phríosún nach bhfuil rannpháirteach san oideachas agus 
san oiliúint 

• Pearsanra atá páirteach i bpleanáil agus i soláthar i ndiaidh a bheith 
scaoilte saor 

• Baill foirne ar bith eile a bhfuil baint acu le soláthar seirbhísí 
oideachais, oiliúna agus dul chun cinn e.g. leabharlannaí, séiplíneach, 
agus treoirchomhairleoir 

 

Breathnaigh: 

• Soláthar oideachais i seomraí ranga agus i suíomhanna foghlama 
eile 

• Ceachtanna (don cheacht iomlán nó do chuid den cheacht) 

• Áiseanna agus acmhainní 

 

 

1 An príomhoide, an príomhoide ionaid nó ionadaí ainmnithe go hiondúil  

• Áiseanna sa chillín nuair atá foghlaim chumaisc ag tarlú 

• Timpeallacht nó gníomhaíocht ábhartha ar bith eile ina bhfuil 
foghlaim ag tarlú 
 

Plé Gairmiúil: 

• Soláthair aiseolas don fhoireann/do mhúinteoirí i ndiaidh breathnú 
ar cheachtanna 

 

• Glac páirt i bplé gairmiúil eile, de réir mar is cuí agus is gá (mar 
shampla: plé maidir le cinnteoireacht i dtaca le cláir, tráthchlár nó 
tinreamh) 

Gníomhaíocht 

na 

Cigireachta 

• Cruinniú de chigirí na RO chun cinntí agus moltaí a dhréachtú 

• Cruinniú idir foirne cigireachta na RO agus OCP chun na cinntí 
agus na moltaí a chomhaontú   

• Cruinniú aiseolais clabhsúir deiridh le bainistíocht na scoile agus 
cuir i láthair don fhoireann/do na múinteoirí 

• Dréacht-tuairisc oideachais a chur faoi bhráid OCP 

• Beart leantach a dhéanamh maidir ceisteanna a bhaineann le 
dearbhú fíricí ar chuid na RO den tuairisc. 

 

Gníomhaíocht 

na Scoile 

• Beart leantach a dhéanamh maidir le gnéithe ar bith ar 
tarraingíodh aird orthu le linn an aiseolais  

• Freagairt ag céim an dearbhaithe fíricí agus ag céim fhreagairt na 
scoile, más cuí 
 

 

Tá freagracht fhoriomlán ar OCP i leith na bpróiseas a bhaineann le dearbhú fíricí, foilsiú na 

tuairisce agus freagairt Sheirbhís Príosún na hÉireann agus BOO don tuairisc. 

3. Na Creata Cáilíochta a Threoraíonn 
Cigireachtaí ar Scoileanna Príosúin 

Chun an caighdeán is airde maidir le cleachtas meastóireachta a sholáthar agus chun cur 

chuige comhtháite a chinntiú i dtaca le meastóireacht ar an scoil phríosúin laistigh den 

chomhthéacs níos leithne a bhaineann le meastóireacht a dhéanamh ar an bpríosún 

foriomlán, cloífidh cigirí na RO agus OCP leis na creat-doiciméid seo a leanas ina soláthraítear 

caighdeáin agus táscairí soiléire maidir le cleachtas éifeachtach. 

3.2 Creat don Chigireacht ar Phríosúin in Éirinn 

Tá an Creat seo faoi threoir ag buntacú reachtúil an Chigire Príosún sa reachtaíocht, an 

reachtaíocht náisiúnta a bhaineann le príosúin, cearta príosúnach agus na hoibleagáidí 

idirnáisiúnta atá dlite do phríosúnaigh. Baineann sé leas freisin as caighdeáin ábhartha maidir 

le cearta daonna idirnáisiúnta, go háirithe an cur chuige coisctheach agus na caighdeáin atá 

leagtha amach ag an bPrótacal Roghnach le Coinbhinsiún na Náisiún Aontaithe i gcoinne 

Céasadh agus i gcoinne Íde nó Pionóis Eile ata Cruálach, Mídhaonna nó Táireach (UNCAT). 

Leagtar amach sa Chreat an rún atá ag OCP cur chuige ildisciplíneach a chinntiú maidir leis 

an meastóireacht. Bainfear é sin amach trína chinntiú go bhfuil na foirne cigireachta 

neamhspleách agus go gcuirtear daoine orthu a bhfuil réimse scileanna, taithí agus 

cothromaíocht saineolais acu, lena n-áirítear scileanna dlí, cearta daonna, airgeadais, 

príosún, oideachais agus cúraim sláinte agus míochaine ach nach bhfuil teoranta dóibh sin. 

Cuirfear éagsúlacht inscne agus ionadaíocht ó mhionlaigh san áireamh.2 

Léirítear sa ghrafaic thíos struchtúr an chreata cigireachta ina dtaispeántar na cúig réimse a 

ndéantar meastóireacht orthu, an fócas ar thorthaí, ar chomhlíonadh agus ar thimpeallacht 

agus breithiúnais atá bunaithe sa dlí, i dtreoirlínte idirnáisiúnta agus sa dea-chleachtas. 

 

 
  

 

 

2 Creat Cigireachta do Phríosúin in Éirinn, Oifig an Chigire Príosún, Márta 2020, 
Cuid 1.1.3-6, www.oip.ie  

https://www.ohchr.org/en/professionalinterest/pages/cat.aspx
https://www.ohchr.org/en/professionalinterest/pages/cat.aspx
http://www.oip.ie/

Struchtúr an Chreata Cigireachta 

 

 

 

 

 

 

 

 

 

 

 

 

 

 

 

 

 

 

 

Tá meastóireachtaí na RO i suíomhanna príosúin dírithe go príomha ar sholáthar oideachais 

faoin réimse fócais a bhaineann le hAthshlánú agus Forbairt agus réimse fócais ar bith eile a 

measann OCP é a bheith ábhartha. Léirítear sa tábla thíos táscairí an chleachtais éifeachtaigh 

faoin réimse fócais seo agus tógadh é as Creat Cigireachta do Phríosúin in Éirinn. 

3.3 Athshlánú agus Forbairt  

3.4 Creat Cáilíochta don Mheastóireacht ar Sholáthar Oideachais  

Sa bhreis ar na táscairí thuas, is féidir sraith de tháscairí cáilíochta do sholáthar oideachais a 
fheiceáil thíos. Tógadh na táscairí cáilíochta sin as Ag Breathnú ar an Scoil Seo Againne (2016) 
agus soláthraítear creat do chigirí na RO leo chun meastóireacht a dhéanamh ar sholáthar 
oideachais.  

Creat Cáilíochta don Mheastóireacht i scoileanna-forléargas 

Fearainn Caighdeáin 

Torthaí an 

Fhoghlaimeora 

 

Maidir le scoláirí: 

baineann siad taitneamh as a gcuid foghlama, tá siad spreagtha chun foghlama 

agus ionchas acu go ngnóthóidh siad mar fhoghlaimeoirí 

tá an t-eolas agus na scileanna riachtanacha acu chun iad féin agus a gcuid 

caidrimh a thuiscint 

léiríonn siad an t-eolas, na scileanna agus an tuiscint a éilíonn na cláir a 

sholáthraítear 

Gnóthaíonn siad na torthaí foghlama do gach ábhar, cúrsa agus clár 

Eispéiris an 

fhoghlaimeora 

 

Maidir le scoláirí: 

glacann siad páirt i ngníomhaíochtaí foghlama fónta a bhfuil cuspóir leo, forbraíonn 

siad mar fhoghlaimeoirí trí chaidreamh measúil agus trí eispéiris atá dúshlánach 

agus tacúil 

Déanann siad machnamh ar a ndul chun cinn mar fhoghlaimeoirí agus mothaíonn 

siad go bhfuil úinéireacht acu ar a gcuid foghlama agus go bhfuil siad freagrach 

aisti 

Bíonn deiseanna acu na scileanna agus na meonta atá ag teastáil don fhoghlaim 

ar feadh an tsaoil a fhorbairt 

Cleachtas Aonair 

an Mhúinteora 

 

Maidir leis an múinteoir: 

tá na scileanna riachtanacha maidir leis an ábhar, an t-eolas oideolaíoch agus na 

scileanna bainistíochta ranga atá riachtanach ag an múinteoir 

roghnaíonn agus úsáideann an múinteoir pleanáil, cleachtais ullmhúcháin agus 

mheasúnaithe a chuireann foghlaim na scoláirí chun cinn 

roghnaíonn agus úsáideann an múinteoir cuir chuige maidir le teagasc atá 

oiriúnach don intinn foghlama agus do riachtanais foghlama na scoláirí 

freagraíonn an múinteoir do riachtanais foghlama aonair agus déanann sé/sí 

gníomhaíochtaí teagaisc agus foghlama a dhifreáil de réir mar is gá 

Cleachtas 

Comhchoiteann/   

Comhoibríoch na 

múinteoirí 

 

 

Maidir le múinteoirí: 

tá meas acu ar fhorbairt ghairmiúil agus ar chomhoibriú gairmiúil agus glacann siad 

páirt iontu 

oibríonn siad le chéile chun deiseanna foghlama a cheapadh do scoláirí ar fud an 

churaclaim agus taobh amuigh de 

forbraíonn siad agus feidhmíonn siad i gcomhar cleachtais mheasúnaithe 

fhoirmitheacha agus shuimitheacha atá seasmhach agus iontaofa 

cuireann siad le forbairt ar inniúlacht na foirne uile trína gcuid saineolais a roinnt  

 Teagasc agus 

Foghlaim a 

Threorú 

Maidir le ceannairí scoile: 

cuireann siad cultúr feabhais, comhair, nuála agus cruthaitheachta chun cinn san 

fhoghlaim, sa teagasc agus sa mheasúnú 

cothaíonn siad tiomantas don ionchuimsiú, do chomhionannas deiseanna agus 

d’fhorbairt iomlánaíoch gach scoláire,  

déanann siad bainistíocht ar phleanáil agus ar chur i bhfeidhm an churaclaim scoile 

cothaíonn siad forbairt ghairmiúil múinteoirí a shaibhríonn foghlaim múinteoirí agus 

scoláirí 

An eagraíocht a 

bhainistiú 

Maidir le ceannairí scoile: 

cruthaíonn siad timpeallacht ordúil, shlán agus fholláin don fhoghlaim, agus 

coimeádann siad í trí chumarsáid éifeachtach 

déanann siad bainistíocht ar acmhainní daonna, fisiceacha agus airgeadais na 

scoile chun eagraíocht foghlama a choimeád 

déanann siad staideanna dúshlánacha agus casta a láimhseáil ar bhealach a 

léiríonn comhionannas, cothroime agus cóir 

forbraíonn siad agus cuireann siad i bhfeidhm córas chun freagracht agus 

cuntasacht ghairmiúil a chur chun cinn 

Forbairt Scoile a 

Threorú 

Maidir le ceannairí scoile: 

forbraíonn siad fís threorach don scoil, cuireann siad in iúl í agus glacann siad 

ceannas ar fhíorú na físe sin 

treoraíonn siad rannpháirtíocht na scoile i bpróiseas leanúnach féinmheasúnaithe 

cothaíonn siad agus coimeádann siad caidreamh le scoileanna eile agus leis an 

bpobal i gcoitinne  

Déanann siad athrú a bhainistiú, a threorú agus a stiúradh chun freagairt do 

riachtanais na scoile agus na riachtanais sin ag athrú agus chun freagairt 

d’athruithe san oideachas 

Cumas 

Ceannaireachta a 

Fhorbairt 

Maidir le cearnnairí scoile: 

déanann siad léirmheas ar a gcleachtas mar cheannairí agus forbraíonn siad a 

dtuiscint ar cheannaireacht atá éifeachtach agus inbhuanaithe 

cumasaíonn siad an fhoireann chun róil cheannaireachta a ghlacadh agus a 

chomhlíonadh 

cuireann siad forbairt ar ghuth an scoláire, ar rannpháirtíocht an scoláire, agus ar 

cheannaireacht an scoláire chun cinn agus éascaíonn siad í  

tógann siad líonraí gairmiúla le ceannairí scoile eile 

4. Breithiúnais Mheastóireachta: An 
Contanam Cáilíochta  

Scrúdaíonn Cigirí na RO an cháilíocht a bhaineann le gnéithe éagsúla d’obair na scoile 

príosúin ag am na cigireachta. D'fhéadfadh éagsúlacht a bheith ag baint le cáilíocht gach gné 

d’obair na scoile. Mar shampla, d'fhéadfadh cigirí a chinneadh go raibh cáilíocht an teagaisc 

agus na foghlama i scoil ar leibhéal an-ard, ach go raibh gá le feabhas a chur ar cháilíocht 

bhainistíocht na scoile i gcomhthéacs an phríosúin. 

Úsáideann cigirí RO contanam cáilíochta nuair a bhíonn siad ag cur síos ar gach ceann de na 

gnéithe a bhaineann le hobair na scoile le linn cigireachta. Dearadh an contanam chun 

cúnamh a thabhairt do chigirí teacht ar bhreithiúnais mheastóireachta atá bunaithe ar 

fhianaise agus cur síos cruinn a dhéanamh ar cháilíocht an tsoláthair i scoil nó ar gnéithe den 

soláthar sin.  

Léiríonn an contanam go bhfuil cáilíocht scoile ag teacht chun cinn agus ag forbairt i gcónaí 

agus aithnítear comhthéacs uathúil gach scoile ann. Aithnítear ann go bhfuil formhór na 

scoileanna ag céimeanna éagsúla ar a dturas maidir le feabhas scoile i ngnéithe éagsúla dá 

gcuid soláthair 

 

Leibhéal Cur Síos Samplaí de na téarmaí tuairisciúla 

Ar fheabhas Is é atá i gceist le soláthar atá ar 
fheabhas ná soláthar atá 
eiseamláireach chun freastal a 
dhéanamh ar riachtanais na 
bhfoghlaimeoirí. Is eiseamláir de 
chaighdeáin rí-ard é do scoileanna 
agus do shuíomhanna eile. 

Ar fheabhas; eiseamláireach; 
sármhaith; ar sárchaighdeán; 
láidreachtaí an-suntasach ag baint 
leis 

An-mhaith Is é atá i gceist le soláthar an-
mhaith ná soláthar atá an-
éifeachtach agus ar chaighdeán 
an-ard chun freastal a dhéanamh 
ar riachtanais na bhfoghlaimeoirí. 
D'fhéadfaí tógáil ar na láidreachtaí 
atá ann cheana féin chun 
caighdeán den scoth a bhaint 
amach.  

An-mhaith; ar chaighdeán an-ard; 
cleachtas an-éifeachtach; le 
hardmholadh; an-rathúil 

Go maith Is é atá i gceist le soláthar atá go 
maith ná soláthar atá éifeachtach 
chun freastal a dhéanamh ar 
riachtanais na bhfoghlaimeoirí. Is 
gá tógáil ar na láidreachtaí atá ann 
cheana féin chun aghaidh a 
thabhairt ar na gnéithe atá le 

Go maith; ar cháilíocht mhaith; 
cleachtas éifeachtach; fónta; 
inmholta; caighdeán maith; níos mó 
láidreachtaí ná laigí; soláthar cuí cé 
go bhfuil roinnt féidearthachtaí chun 
feabhais ann 

forbairt agus caighdeán an-mhaith 
a bhaint amach.  

Teastaíonn 
feabhas 
chun 
caighdeán 
maith a 
bhaint 
amach 

Níl an soláthar a éilíonn feabhas 
chun dea-chaighdeán a bhaint 
amach sách éifeachtach chun 
freastal a dhéanamh ar riachtanais 
na bhfoghlaimeoirí. Is gá aghaidh a 
thabhairt ar easnaimh áirithe gan 
mhoill chun a chinntiú go bhfuil an 
soláthar ar chaighdeán maith nó 
níos fearr. 

Measartha; níos lú ná éifeachtach; 
níos lú ná sásúil; is léir go bhfuil laigí 
follasacha ag dul i bhfeidhm ar an 
bhfoghlaim; deacrachtaí ann; níos mó 
laigí ná láidreachtaí; ní mór réimsí 
sonraithe a fheabhsú; gníomhaíocht 
chun feabhais de dhíth 
 

Teastaíonn 
feabhas 
suntasach 
chun 
caighdeán 
maith a 
bhaint 
amach 

Níl an soláthar a éilíonn feabhas 
suntasach chun caighdeán maith 
a bhaint amach ag freastal ar 
riachtanais na bhfoghlaimeoirí. Tá 
gá láithreach le gníomhaíocht 
shuntasach chun aghaidh a 
thabhairt ar na réimsí imní.  

Lag; neamhéifeachtach; 
easnamhach; do-ghlactha; 
deacrachtaí suntasacha ann; 
easnaimh thromchúiseacha sna 
réimsí a ndearnadh meastóireacht 
orthu; gá le hathrú, forbairt agus 
feabhsú suntasach chun a bheith 
éifeachtach 

5. Naisc Ábhartha 

• Universal Declaration of Human Rights 

• Rule 104, Mandela Rules 

• Council of Europe Report on Education in Prison p10 

• Education In Prisons: A Literature Review p 83 

• United Nations Standard Minimum Rules for the Treatment of Prisoners  

• The Irish Prison Rules 2007 

• Bangkok Rules 

 

https://www.un.org/en/about-us/universal-declaration-of-human-rights
https://www.un.org/en/events/mandeladay/mandela_rules.shtml
https://www.epea.org/wp-content/uploads/Education_In_Prison_02.pdf
https://unesdoc.unesco.org/ark:/48223/pf0000378059/PDF/378059eng.pdf.multi
https://unesdoc.unesco.org/ark:/48223/pf0000378059/PDF/378059eng.pdf.multi
http://www.irishstatutebook.ie/2007/en/si/0252.html
https://www.ohchr.org/EN/ProfessionalInterest/Pages/BangkokRules.aspx

